
  نے جوئے کے لت لگانے والے مسائل سے نمٹنے کے لیے قانون سازی پر دستخط کر دیے HOCHULگورنر 
  

 جوئے اور کھیلوں پر شرط لگانے کے تمام اشتہارات کے لئے لازمی قرار دے رہی S1550/A1118قانون سازی 
  ہے کہ ان میں جوئے کے نقصان دہ اور لت لگانے والے ممکنہ اثرات کے بارے میں انتباہات شامل کیے جائیں

   
  

 نے آج جوئے کے لت لگانے والے مسائل سے نمٹنے کے لیے قانون سازی پر دستخط کیے۔ Kathy Hochulگورنر 
 جوئے اور کھیلوں میں سٹے بازی کے تمام اشتہارات کے لئے لازمی قرار دے رہی S1550/A1118قانون سازی 

ہے کہ ان میں جوئے کے نقصان دہ اور لت لگانے والے ممکنہ اثرات کے بارے میں انتباہات شامل کیے جائیں۔ پچھلے 
قانون میں کہا گیا ہے کہ ہر جوئے اور سٹے بازی کے ہر اشتہار میں جوئے کے مسائل کی ہاٹ لائن کا نمبر بالکل 

 یہ وضاحت کرکے پچھلے بل S1550/A1118واضح اور صاف صاف انداز میں پوسٹ کرنا لازمی ہے۔ قانون سازی 
کو مزید مضبوط بنا رہی ہے کہ موبائل سپورٹس پر کھیلوں میں سٹے بازی کے اشتہارات بھی انہی قوائد و ضوابط کے 

 تحت ہوں جو گیمنگ سے متعلق دیگر اشتہارات پر لاگو ہوتے ہیں۔ 

  
نیو یارک میں رہنے والوں کو جوئے اور کھیلوں میں سٹے بازی کے خطرناک اور لت لگانے والے اثرات سے بچانا "

میں چاہتی ہوں کہ  " نے کہا۔Hochulگورنر " ہماری عظیم ریاست کی ترقی و خوشحالی کے لیے انتہائی اہم ہے،
نیویارک کے باشندے اپنی پسندیدہ سرگرمیوں سے محفوظ طریقے سے لطف اندوز ہونے کے قابل ہوں، اور جب بھی 

ضرورت ہو وہ بہت احتیاط سے کام لیں۔ مجھے یقین ہے کہ اس نئے بل پر دستخط کیے جانے سے نیو یارک میں 
رہنے والوں کو ان حفاظتی وسائل تک آسان رسائی مل جائے گی جنکی لت لگانے والی چیزوں سے بہتر طور پر 

 " محفوظ رہنے کے لیے انہیں ضرورت ہوتی ہے۔
   

 جوئے اور کھیلوں میں سٹے بازی کے تمام اشتہارات کے لئے لازمی قرار دے رہی S1550/A1118قانون سازی 
ہے کہ ان میں جوئے کے نقصان دہ اور لت لگانے والے ممکنہ اثرات کے بارے میں انتباہات شامل کیے جائیں؛ اور 

کے لئے بھی لازمی قرار دے رہی ہے کہ وہ  (State Gaming Commission)ساتھ ہی ریاستی گیمنگ کمیشن 
کے  (Commissioner of Addiction Services and Supports)کمشنر آف ایڈکشن سروسز اینڈ سپورٹس 

ساتھ باہم مل کر کام کرے تاکہ یہ امر یقینی بنایا جا سکے کہ گیمنگ سرگرمی کے تمام اشتہارات میں جوئے کے مسائل 
  کی ہاٹ لائن کا نمبر درج ہو۔

  
نیو یارک میں رہنے والوں کو جوئے کے مختلف اختیارات تک رسائی  " نے کہا،Leroy Comrieریاستی سینیٹر 

 اور FanDuelحاصل ہے، جن میں کیسینوز، ریس ٹریکس، لاٹری اور کھیلوں کی سٹے بازی کے پلیٹ فارمز مثلاً 
DraftKings وغیرہ شامل ہیں۔ یہ انتہائی ضروری ہے کہ صارفین کو لت لگنے کے خطرات سے آگاہ کیا جائے اور 

انہیں معلوم ہو کہ ضرورت پڑنے پر مدد کہاں سے حاصل کرنی ہے۔ اگرچہ ریاست کے لیے آمدنی یقیناً اہم ہے، تاہم 
جوئے اور سٹے کو ذمہ دارانہ انداز میں فروغ دینا اور اپنی کمیونٹیز کی حفاظت کرنا بھی اتنا ہی اہم ہے۔ میں اپنے 

 کا شکریہ ادا کرتا ہوں کہ انہوں نے میرے اور ہمارے ساتھیوں کے ساتھ اس بل Clyde Vanelساتھی اسمبلی ممبر 
  " کا بھی اس بل پر دستخط کرنے کے لیے بہت شکریہ۔Hochulکو منظور کرانے کے لیے کام کیا، اور گورنر 

  



ہمیں بہت خوشی ہے کہ گورنر نے اس بل کو نیو یارک باسیوں کے تحفظ کے  " نے کہا،Clyde Vanelرکن اسمبلی 
لیے ایک اہم قدم کے طور پر تسلیم کیا جو جوئے کی لت کا شکار ہو سکتے ہیں۔ اس نئے قانون کے ساتھ، ہم اپنی 

پوری ریاست میں نیو یارک کے شہریوں کے تحفظ کو مزید مضبوط بنا رہے ہیں۔ جوئے کے اشتہارات کے قانون میں 
یہ نئی تبدیلیاں گیمنگ کے ذمہ دارانہ طریقوں کو فروغ دیں گی اور ان افراد کو مدد فراہم کرنے میں ہاتھ بٹائیں گی 

  "جنہیں مدد کی ضرورت ہے۔
  

ریاست  " نے کہا،Brian O’Dwyerکے چیئر  (Gaming Commission)ریاست نیو یارک کے گیمنگ کمیشن 
نیو یارک گیمنگ کے ذمہ دارانہ طریقوں کی اہمیت کو تسلیم کرتی ہے اور شرط لگانے والوں کو تحفظ اور تعلیم دینے 

کے لیے مضبوط حفاظتیں قائم کرتی ہے۔ گو گیمنگ کمیشن نے پہلے ہی کھیلوں پر شرطیں لگوانے والے آپریٹرز 
پرلازم کیا ہوا ہے کہ وہ اپنے تمام اشتہارات میں جوئے کے مسائل اجاگر کرے والے پیغامات شامل کریں، تاہم اب اس 

 نے Hochulعام فہم اقدام کو ریاستی قانون بنانے سے ہمیں مزید حوصلہ ملا ہے۔ اس بل پر دستخط کرکے، گورنر 
اپنی اسمارٹ اور ذمہ دار گیمنگ والی پالیسیوں کی فراہمی جاری رکھی ہے جن سے ہماری ریاست کو بہت قیمتی مدد 

  "ومعاونت ملتی ہے۔
  

 Dr. Chinazoریاست نیو یارک کے نشہ آوری سے متعلق خدمات اور معاونتوں کے دفتر کی کمشنر 
Cunningham ،چونکہ اب پہلے سے زیادہ لوگ جوئے تک رسائی حاصل کرنے کے قابل ہیں، چنانچہ " نے کہا

جوں جوں یہ مواقع بڑھیں تو ضروری ہے کہ ہم نیو یارک کے لوگوں کو جوئے کی لت سے منسلکہ خطرات کے 
بارے میں آگاہ کرنے والی اپنی کوششیں جاری رکھیں اور انہیں بتائیں کہ وہ مدد اور معاونت کہاں سے حاصل کر 

 نیو یارک کے شہریوں کی حفاظت کے لیے مزید اہم اقدامات کر Hochulسکتے ہیں۔ اس بل پر دستخط کرکے گورنر 
رہی ہیں اور یہ امر یقینی بنا رہی ہیں کہ وہ ذمہ داری سے جوا کھیلنا جاری رکھ سکتے ہیں اور انہیں یقین ہونا چاہیے 

  "کہ ضرورت پڑنے پر وہ اہم وسائل تک آسانی سے رسائی حاصل کر سکیں گے۔
  

جوئے کی لت کو عموماً ایک چھپی ہوئی لت سمجھا جاتا ہے کیونکہ اکثر اسکی کوئی ظاہری یا جسمانی علامات نہیں 
ہوتی ہیں۔ اس لت کی وجہ سے مالی، جذباتی، سماجی، پیشہ ورانہ اور جسمانی نقصانات ہو سکتے ہیں اور یہ افراد کے 

  ساتھ ساتھ ان کے خاندانوں اور دوستوں کے لیے تباہ کن نتائج کا باعث بن سکتی ہے۔
  

جوئے کی لت سے چھٹکارا پانے کے لیے مدد حاصل کرنے والے افراد کے پاس ریاست نیو یارک میں بہت سے 
اختیارات دستیاب ہیں، جن میں شعبہ اندرونی مریضان، بیرونی مریضان، رہائشی پروگرامز اور بحالی کے لئے دی 

جانے والی معاونتیں شامل ہیں جو سند یافتہ فراہم کنندگان کے ایک مضبوط نظام، ریاست کے تحت چلنے والی علاج 
کی خدمات، اور نجی پریکٹیشنر کے ایک مضبوط نیٹ ورک کے ذریعے فراہم کی جاتی ہیں۔ ریجنل پرابلم گیمبلنگ 

 سے فنڈنگ ملتی OASASجنہیں  (Regional Problem Gambling Resource Centers)ریسورس سینٹرز 
کے تحت کام  (New York Council on Problem Gambling)ہے اور وہ نیو یارک کونسل آن پرابلم گیمبلنگ 

کرتے ہیں، وہ امدادی معلومات، تربیت، اور روابط سمیت دیگر معاونتی وسائل فراہم کر سکتے ہیں۔ یہ مراکز ریاست 
  کے ہر خطے میں دستیاب ہیں۔

  
 پر جائیں یا ریاست نیو NYProblemGamblingHelp.orgجو افراد مدد حاصل کرنے کے خواہش مند ہیں وہ 

 HOPENYپر کال کریں یا  HOPENY( 1-877-846-7369)-8-877-1یارک کی خفیہ ہوپ لائن کو 
   پر ٹیکسٹ بھیجیں۔(467369)

